
CONSELLERIA DE CULTURA,

EDUCACION, FORMACION % XQCObeO 21:22

PROFESIONAL E UNIVERSIDADES

B XUNTA
8¢ DE GALICIA

CONVENIO DE COLABORACION ENTRE A CONSELLERIA DE CULTURA, EDUCACION,
FORMACION PROFESIONAL E UNIVERSIDADES E LA OPINION DE LA CORUNA, S.L., PARA O
DESENVOLVEMENTO DE ACCIONS DE PROMOCION E DIFUSION DE PROGRAMAS
EDUCATIVOS.

REUNIDOS

Dunha parte, D. Roman Rodriguez Gonzalez, conselleiro de Cultura, Educacién, Formacion
Profesional e Universidades, que en virtude do seu nomeamento a través do Decreto
60/2022, do 15 de maio, polo que se nomean os titulares das vicepresidencias e consellerias
da Xunta de Galicia (DOG numero 94, do 16 de maio) actia de conformidade coas facultades
que lle atribue o artigo 34 da Lei 1/1983, do 22 de febreiro, de normas reguladoras da Xunta e

da sua presidencia.

Por outra parte, D. Pedro Nuno Dias Da Costa, intervén en representacién de La Opinién de
La Corufa, S.L., con CIF B35074681, en virtude da escritura de poder notarial de data 20 de
xufio de 2016 do Notario do Colexio de Galicia Don Cesar M. Fernandez- Casqueiro Domiguez

baixo o niumero 677 do seu Protocolo.

Interveiien en funcién dos seus respectivos cargos en exercicio das facultades que, para

convir en nome das entidades que representan, tefien conferidas

EXPONEN

Primeiro.- Que a Conselleria de Cultura, Educacion, Formacion Profesional e Universidades é
conforme o Decreto 119/2022, de 23 de junio, polo que se establece a estrutura organica da
Conselleria de Cultura, Educacién, Formacion Profesional e Universidades, o departamento
da Xunta de Galicia que ten por obxectivo garantir un sistema educativo de calidade,

inclusivo, equitativo e orientado ao pleno desenvolvemento de todas as persoas,

fomentando a colaboracién e coordinacién con outras entidades publicas e privadas para o

desenvolvemento de plans e accidns formativas na dimension social da educacion.

Segundo.- Que as administracions publicas poden celebrar convenios de colaboracion con
outros entes de dereito publico ou privado para a consecucién dun fin comun, baixo o réxime
xuridico establecido no capitulo VI da Lei 40/2015, do 1 de outubro, de réxime xuridico do

sector publico.

Terceiro.- Que as partes son conscientes de que un servizo educativo participativo e de
calidade debe responder as novas demandas sociais de modo eficaz, completando a oferta
do ensino e fomentando as condiciéns de igualdade de oportunidades para a formacién de
toda a cidadania. Nos tempos actuais a educacién integral do alumnado demanda a
colaboracién de toda a comunidade educativa e outras institucions da sociedade para
atender as aspiraciéns e necesidades do alumnado e familias, especialmente no que atinxe

ao desenvolvemento de actividades extra curriculares.

Cuarto.- Que tendo en conta a gran repercusion e difusidon social que tefien os medios de
comunicacién son instrumentos moi eficaces, tanto para dar a cofiecer a labor e actuacions
que no ambito do aprendizaxe comunicativo se desenvolve nos centros educativos de forma
que poida ser comprendido da mellor maneira posible pola cidadania, como para o
aprendizaxe de habilidades e capacidades comunicativas do alumnado, polo que a sua

colaboracién é imprescindible.

Quinto.- Que La Opinion é un dos xornais mais novos na Comunidade Autdnoma pois inicia a
sta andadura no ano 2000. E un diario de informacién xeral que conta con edicién
electrénica e a drea de influencia onde conta cun gran nimero de lectores é a provincia da

Coruna.

A EXM, entidade oficial de control de audiencias que elabora as estatisticas dos medios de

comunicacion, na 2° quenda do ano 2022 estimou que tifia uns 13.000 lectores diarios.

Na sua lifia de informacién en temas de actualidade, quere participar e colaborar no
desenvolvemento de programas educativos como instrumento de formacion

complementaria do alumnado galego.

Sexto.- Que as duas partes, que tefien intereses comuns e coincidentes, manifestan a sua
vontade de colaborar no desenvolvemento e difusion de actuacions que tefien por finalidade
a consecucién dun fin de interese xeral, como é a dar a cofiecer aos galegos as actividades
formativas e divulgativas que se executen nos centros docentes da nosa Comunidade

Autonoma.

Polo exposto, e tendo en conta os fins e obxectivos expostos, as duas partes acordan

celebrar un convenio de colaboracion de acordo coas seguintes,
CLAUSULAS
Primeira.- Obxecto do convenio

Constitue o obxecto deste convenio o establecemento das condicions para a colaboracion
técnica e econdmica entre a Conselleria de Cultura, Educaciéon, Formacién Profesional e
Universidades e Corporacion Voz de Galicia, S.L. para a posta en marcha da segunda edicidn
de Escola en Camifio, programa educativo centrado no aproveitamento dos valores xacobeos

dentro da aprendizaxe dos escolares en centros educativos.
Segunda.- Compromisos das partes
1. Compromisos de La Opinion de La Corufia, S.L.:

e Desenvolver as actuaciéns recollidas na cldusula primeira deste convenio, en
concreto organizar a segunda ediciéon do programa Escola en Camifio, promocionando
e difundiendo o programa entre os centros educativos a través dos seus medios de

difusion escritos e dixitais. Os centros rexistrados participaran coa elaboracion de

(]

> . . . ., . .,
g entrevistas, reportaxes, traballos de investigacion, fotografias, ilustracions, ..., que
s

s

58

g=

g8

>z

NE

32

-


https://sede.xunta.gal/cve?idcve=NkFZFjYqi0Q0

%L XU NTA CONSELLERIA DE CULTURA,

't EDUCACION, FORMACION .
R¢] DE GALICIA | PROFESIONAL E UNIVERSIDADES % Xacobeo 21-22

versaran sobre a dimensidén histérica, social, cultural, humanistica, econémica ... do

Camifio de Santiago

e Conservar os documentos xustificativos das acciéns realizadas, que estaran a
disposicion da Conselleria para que, no seu caso, poidan realizarse as actuaciéns de
comprobacion pertinentes.

e Prestar colaboracidn e facilitar canta documentacién lle sexa requirida no exercicio
das funciéns de control que lle corresponden & Intervencién Xeral da Comunidade
Autonoma e ao Consello de Contas.

e Arelacionarse exclusivamente por medios electronicos coa administracién en base ao
establecido no artigo 14.2 da Lei 39/2015, do procedemento administrativo comun das

administraciéns publicas.

e A fixar a lifa editorial e a asumir a responsabilidade editorial dos contidos publicados,

non podendo a Conselleria determinar o contido concreto da informacién publicada.

e Presentar antes da sinatura deste convenio as certificacions acreditativas vixentes de
que se atopa ao corrente das obrigas tributarias estatais e autonomica e da
seguridade social, asi como que non ten pendente de pagamento ningunha outra
débeda, por ningun concepto coa Administracion publica da Comunidade Auténoma
de Galicia, de acordo co establecido na Lei organica 3/2018, do 5 de decembro, de
proteccidon de datos persoais e garantia dos dereitos dixitais, disposicion adicional
cuarta da Lei 40/1998, do 9 de decembro, do imposto sobre a renda das persoas

fisicas e outras normas tributarias, e demais disposicions de aplicacion.

2.  Compromisos da Conselleria de Cultura, Educacién, Formacién Profesional e

Universidades:

- Aboar o importe correspondente, logo da xustificacién da execucién das accidns
a desenvolver, de acordo co establecido neste convenio para os pagamentos.
- Proporcionar & entidade os datos e a documentacién que se lle requira e que

garante a obxectividade e veracidade da informacién, responsabilizandose a

Conselleria de Cultura, Educacion, Formacion Profesional e Universidades dos
datos e documentacién que facilite para a execucion do convenio.

- A Conselleria comprométese a facilitar, cando sexa preciso, o apoio e
asesoramento técnico na labor de difusién relacionados coas actividades

obxecto este convenio.
Terceira.- Orzamento e financiamento

O orzamento estimado para levar a cabo estas actuacions sera de 6.000,00€, dos cales a
achega que fai a Conselleria de Cultura, Educacion, Formacion Profesional e Universidades
para posibilitar a realizacion das actuacidns recollidas na clausula primeira sera de 5.105,74€
con cargo a aplicacién orzamentaria 10.10.423A.640.0, proxecto 2015 432, dos orzamentos

xerais da Comunidade Auténoma Galega para o ano 2022.

As ditas achegas financiaran exclusivamente o custo de realizacidn das actividades obxecto

deste convenio, sen que ningunha das partes conveniantes obtefia lucro ningun.
Cuarta.- Resultados conxuntos

Para o caso de utilizar materiais e/ou documentos basicos elaborados conxuntamente polas
partes asinantes serdn de titularidade e uso comun, sen prexuizo dos dereitos de propiedade

intelectual que, de ser o caso, os protexan fronte a terceiros.

As partes asinantes faradn constar, nun lugar destacado, a colaboracién da Xunta de Galicia e
do medio e, sexa cal fora o medio de difusion, cada unha das partes comprométese a facer

mencion da outra parte deste convenio.
Quinta.- Xustificacion dos gastos

A entidade presentara electronicamente coa data limite do 15 de decembro de 2022, a se-

guinte documentacion xustificativa:

1. Declaracién responsable asinada electronicamente da realizaciéon do obxecto do

convenio.

2. Certificacidn detallada asinada electronicamente pola persoa responsable da relacién
de gastos que orixine a execucion das actividades previstas neste convenio.
3. Unha memoria xustificativa de todas as actuaciéns realizadas xunto coa

documentacion acreditativa.

4. Certificacions acreditativas vixentes de que se atopa ao corrente das obrigas
tributarias estatais e autondémica e da seguridade social, asi como que non ten
pendente de pagamento ningunha outra débeda, por ningun concepto coa
Administracion publica da Comunidade Auténoma de Galicia, de acordo co
establecido na Lei orgdnica 3/2018, do 5 de decembro, de proteccion de datos
persoais e garantia dos dereitos dixitais, disposicion adicional cuarta da Lei 40/1998,
do 9 de decembro, do imposto sobre a renda das persoas fisicas e outras normas

tributarias, e demais disposicions de aplicacién.

A antedita documentacion deberad presentarse a través da sede electrdénica seguindo as

seguintes instrucions:

Na sede electrénica da Xunta de Galicia (https://sede.xunta.gal) figura, na guia de
procedementos e servizos, o modelo de solicitude co cédigo do procedemento: PROO4A
(ANEXO [: presentacion electrénica de solicitudes, escritos e comunicaciéns que non conten

cun sistema electrdnico especifico nin cun modelo electrénico normalizado).

Para os efectos desta xustificacidn, consideraranse os gastos realizados durante o periodo

de vixencia do convenio e que respondan & natureza da actividade realizada.

No caso de que a xustificacion dos gastos sexa inferior ao importe do convenio, a achega da
Conselleria de Cultura, Educaciéon, Formacion Profesional e Universidades, diminuirase

proporcionalmente.

A entidade asinante deste convenio responsabilizarase da veracidade dos documentos que

presente.

A Conselleria de Cultura, Educacién, Formaciéon Profesional e Universidades procederd ao
pagamento dos gastos correspondentes, a favor da entidade, unha vez que esta achegue a

correspondente documentacién xustificativa.
Sexta.- Responsabilidade das actuacions

A sinatura deste convenio non implica relacién laboral, contractual ou de calquera outra
indole entre os profesionais que vaian desenvolver as actividades previstas e a Xunta de
Galicia, de tal xeito que a esta non se lle poderd esixir responsabilidade ningunha, nin

directa, nin subsidiaria, polos actos ou feitos acaecidos no desenvolvemento do convenio.
Sétima.- Publicidade

As partes asinantes deberan cumprir coas obrigas derivadas da entrada en vigor da Lei
1/2016, do 18 de xaneiro, de transparencia e bo goberno. Para tal fin, as partes aceptan que o
texto do convenio se publique no Portal de Transparencia e Goberno Aberto da Xunta de

Galicia incluindo os datos identificativos das persoas asinantes.

Asi mesmo, a entidade acepta e consinte a remision do convenio, logo da sua sinatura, ao
Rexistro de Convenios da Xunta de Galicia, ao abeiro do disposto no Decreto 126/2006, do 20
de xullo e no Decreto 132/2006, do 27 de xullo.

Oitava.- Comision de seguimento

Para o desenvolvemento e bo fin deste convenio de colaboraciéon constituirase unha comision
paritaria que velard polo cumprimento das obrigas das partes e adoptara cantas medidas e

especificacidns técnicas sexan precisas de cara a garantir a boa execucién do convenio.

A sla actuacidén axustarase ao establecido na Lei 40/2015, do 1 de outubro, do réxime
xuridico do sector publico, e na Lei 16/2010, de 17 decembro, de organizacion e

funcionamento da administracidn xeral e do sector publico autonémico de Galicia.

Novena.- Modificacion e resolucion do convenio

As modificacidns do convenio adoptaranse por acordo expreso, unanime e por escrito das

partes asinantes, e de acordo cos tramites que esixa a normativa vixente.

O presente convenio extinguirase polo cumprimento das actuacions que constitien o seu
obxecto ou por incorrer en causa de resolucidn. Seran causas de resoluciéon do presente
convenio e daran lugar, no seu caso, ao reintegro das cantidades percibidas cos seus
correspondentes xuros de mora e demais efectos establecidos no artigo 52 da Lei 40/2015,

do 1 de outubro, as seguintes:

e Transcurso do prazo de vixencia sen acordarse a sua prérroga.
e Acordo unanime de todos os asinantes.

e Incumprimento de calquera das clausulas establecidas no mesmo.

e A aplicacion dos fondos outorgados no convenio para fins distintos dos que
motivaron a sua concesion.
e Polo transcurso do tempo estipulado sen que se culminen as actividades acordadas.

e Decisién xudicial declaratoria da nulidade do convenio.
Décima .-Réxime xuridico e xurisdiciéon competente

O presente convenio de colaboracién formalizase ao abeiro do disposto na resolucién de 8 de
abril de 1991 pola que se fai publico a acordo do Consello da Xunta de Galicia, do 27 de marzo

de 1991, sobre convenios de cooperacidn con outros entes publicos e con particulares.

Este convenio ten natureza administrativa e queda féora do ambito de aplicacion da
lexislacién de contratos das administracions publicas, seqgundo a Lei 9/2017, do 8 de
novembro, de contratos do sector publico de conformidade co disposto no apartado segundo

do seu artigo 6.2.

Seralle de aplicacion o réxime determinado na Lei 39/2015, do 1 de outubro, do

procedemento administrativo comun das administraciéns publicas; na Lei 40/2015, do 1 de

outubro, do réxime xuridico do sector publico, e, no seu defecto, polas derivadas do dereito

privado.

As cuestidns litixiosas que poidan xurdir coa interpretacién, resolucion e efectos do presente
convenio seran resoltas pola Comisidn de Seguimento do convenio, e en ultima instancia pola
persoa titular da Conselleria, cuxas resolucidns pofien fin & via administrativa e contra elas
poderase interpofier recurso contencioso-administrativo, segundo o disposto na Lei

reguladora da dita xurisdicion.
Décima primeira.- Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo
comun das administracions publicas, os colectivos que estan obrigados a relacionarse a
través de medios electrénicos coas administracién publicas, e polo tanto, a recibir
notificaciéns por canles electrénicas son: as persoas xuridicas, as entidades sen
personalidade xuridica, os colexios profesionais, os que representen un interesado que estea
obrigado a relacionarse electrénicamente coa Administracion e, os empregados das
administraciéns publicas para os tramites que realicen con elas por razén da sta condicion

de empregado publico.

As notificacions realizaranse sé por medios electrdnicos a través do Sistema de Notificacion
Electrénica de Galicia Notifica.gal, https://notifica.xunta.gal. Para poder acceder a unha
notificacion electrdnica, o interesado deberd contar cun certificado electrénico asociado ao
NIF que figure como destinatario da notificacién (persoa fisica ou xuridica). Asi mesmo, o
interesado pode autorizar a calquera outra persoa a acceder ao contido das suas

notificacidns.
Décimo segunda.- Proteccion de datos de caracter persoal

As partes asinantes comprométense a cumprir, en todo momento, as disposicidons contidas
na normativa bdsica estatal e autondmica que xustifica a lexitimidade do tratamento dos

datos persoais e dereitos dixitais.

Na aplicacién deste convenio respectaranse cantas esixencias establece o Regulamento UE
679/2016 xeral de proteccién de datos e a Lei organica 3/2018, do 5 de decembro (BOE
06/12/2018) de proteccion de datos persoais e garantia dos dereitos dixitais, adoptando
cantas medidas resulten necesarias para cumprir as suas previsions e, en particular, para
garantir a seguridade e integridade dos datos persoais e dos dereitos dixitais e, a sua

proteccién fronte alteracidns, perdas, tratamentos ou accesos non autorizados.

Seran de aplicaciéon todos os dereitos e obrigas derivados da normativa aplicable en materia

de proteccion de datos e garantia dos dereitos dixitais.
Décimo terceira.- Vixencia

Este convenio entrard en vigor na data da sua sinatura, tera vixencia ata o 31 de decembro de

2022.

Asinado por: VILA LOPEZ, MANUEL
Motivo: P.D. (Orde 29/07/2022, DOG nim. 151, do 9 de
agosto) O SXT

Cargo: Secretario Xeral Técnico
Data e hora: 17/10/2022 14:46:53

En proba da sua conformidade, as partes asinan este convenio na data da sua sinatura

dixital.

